
8 rCo
রবীন্দ্ৰ-রচনাবলী
দেখিতে দেখিতে কোন অবশ্য পাষাণ হেন,
চাখের পলক নাহি পড়ে।
শোণিত না চলে বুকে, কথাটি না ফুটে মুখে,
চুলটিও না নড়ে না চড়ে!
খসিয়া পড়িছে নীল যমুনার নীরেআস্ফুট কল্লোলস্বর উঠিছে আকাশ-’পর অপিয়া গভীর ভাব রজনী-গভীরে!
দেখিছে লুটায় ঢেউ আবার লুটায়,
দিগন্তে খেলায়ে পুন দিগন্তে মিলায়!
দেখে শূন্য নেত্ৰ তুলি- খণ্ড খণ্ড মেঘগুলি
জোছনা মাখিয়া গায়ে উড়ে উড়ে যায়।
একখণ্ড উড়ে যায়। আর খণ্ড আসে
মলিন করিয়া দিয়া সুনীল আকাশে।
পাখি এক গেল উড়ে নীল নভোতলে, ফেনখণ্ড গেল ভেসে নীল নদীজলে, দিবা ভাবি অতিদূরে আকাশ সুধায় পূরে
ডাকিয়া উঠিল এক প্ৰমুগ্ধ পাপিয়া। পিউ, পিউ, শূন্যে ছুটে উচ্চ হতে উচ্চে উঠেআকাশ সে সূক্ষ্ম স্বরে উঠিল কঁাপিয়া।
বসিয়া গানিল বালা কত ঢেউ করে খেলা,
কত ঢেউ দিগন্তের আকাশে মিলায়,
কত ফেন করি খেলা লুটায়ে চুম্বিছে বেলা, আবার তরঙ্গে চড়ি সুদূরে পলায়।
দেখি দেখি থাকি থাকি আবার ফিরায়ে আঁখি নীরদের মুখপানে চাহিল সহসা
আধেক আমুদিত নেত্র অবশ পল্লকপত্র
অপূর্ব মধুর ভাবে বালিকা বিবশা!
নীরদ ক্ষণেক পরে উঠে চমকিয়া,
অপূর্ব স্বপন হতে জাগিল যেন রে।
দুরেতে সরিয়া গিয়া থাকিয়া থাকিয়া
বালিকারে সম্বোধিয়া কহে মৃদুস্বরে
“ সে কী কথা শুধাইছ বিপিনরমণী!
ভালোবাসি কিনা। আমি তোমারে কমলে ?

		 এই পাতা শেষ সম্পাদিত হয়েছে ০৯:৫২টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

